
III. 
За секретара Комисије именује се Едина Крпо, дипл. 

мен.о.с.ј. која ће обављати административно-техничке 
послове за потребе Комисије. 

IV. 
У складу са чланом 15. Правилника о полагању 

стручног испита за одређене послове из области рударства, 
предсједнику и члановима Комисије као и секретару 
припада накнадa за рад у Комисији. 

V. 
Ово рјешење ступа на снагу даном доношења и објавит 

ће се у "Службеним новинама Федерације БиХ". 

Број 06-30-2-45/26 
13. јануара 2026. године 

Мостар 

Министар 
Ведран Лакић,с.р. 

 
 

 
Na osnovu člana 56. stav 2. Zakona o organizaciji organa 

uprave u Federaciji Bosne i Hercegovine ("Službene novine 
Federacije BiH", broj 35/05) i čl. 11., 13. i 14. Pravilnika o 
polaganju stručnog ispita radnika za određene poslove iz oblasti 
rudarstva ("Službene novine Federacije BiH", br. 76/11 i 7/20), 
federalni ministar energije, rudarstva i industrije donosi 

RJEŠENJE 
O IMENOVANJU KOMISIJE ZA POLAGANJE 

STRUČNOG ISPITA ZA TEHNIČKO RUKOVOĐENJE I 
ZA SAMOSTALNO OBAVLJANJE RUDARSKIH 

MJERENJA U OBLASTI RUDARSTVA 

I. 
U Komisiju za polaganje stručnog ispita za tehničko 

rukovođenje i za samostalno obavljanje rudarskih mjerenja u 
oblasti rudarstva imenuju se: 

1. mr sc. Amir Halilčević, dipl. ing. rudarstva - 
predsjednik 

2. dr sc. Ferid Osmanović, dipl. ing. rudarstva - član 
3. Adnan Karić, dipl. ing. el. teh. - član 
4. Edin Suljkanović, dipl. ing. rudarstva - član 
5. Adonisa Đuliman, dipl. pravnik - član 

II. 
Komisija iz tačke I. ovoga rješenja imenuje se na period od 

dvije godine. 

III. 
Za sekretara Komisije imenuje se Edina Krpo, dipl. 

men.o.s.j. koja će obavljati administrativno-tehničke poslove za 
potrebe Komisije. 

IV. 
U skladu sa članom 15. Pravilnika o polaganju stručnog 

ispita za određene poslove iz oblasti rudarstva, predsjedniku i 
članovima Komisije kao i sekretaru pripada naknada za rad u 
Komisiji. 

V. 
Ovo rješenje stupa na snagu danom donošenja i objavit će 

se u "Službenim novinama Federacije BiH". 

Broj 06-30-2-45/26 
13. januara 2026. godine 

Mostar 
Ministar 

Vedran Lakić, s. r. 
 

FEDERALNO MINISTARSTVO OKOLIŠA I 
TURIZMA 

87 
Na osnovu člana 78. stav (2) Zakona o zaštiti okoliša 

("Službene novine Federacije BiH", broj 15/21), federalna 
ministrica okoliša i turizma donosi 

PRAVILNIK 
O IZMJENAMA I DOPUNAMA PRAVILNIKA O 

UTVRĐIVANU USLOVA I KRITERIJA ZA 
STAVLJANJE NA LISTU STRUČNJAKA KOJI MOGU 

BITI IMENOVANI U STRUČNE KOMISIJE ZA OCJENU 
STUDIJA UTICAJA NA OKOLIŠ 

Član 1. 
(1) U Pravilniku o utvrđivanju uslova i kriterija za stavljanje 

na listu stručnjaka koji mogu biti imenovani u stručne 
komisije za ocjenu studija uticaja na okoliš ("Službene 
novine Federacije BiH", br. 63/21 i 34/24) (u daljem tekstu: 
Pravilnik) u članu 3. iza stava (3) dodaje se novi stav (4) 
koji glasi "(4) Tehnički sekretar u dogovoru sa 
pomoćnikom Ministrice za okolišne dozvole, procjenu 
uticaja na okoliš i registre zagađivača saziva 
konstituirajuću sjednicu na kojoj članovi između sebe 
biraju predsjedavajućeg Komisije za izbor koji rukovodi 
radom Komisije za izbor i predsjedava sjednicama." 

(2) Dosadašnji st. (4), (5), (6) i (7) postaju st. (5), (6), (7) i (8). 
(3) Dosadašnji stav (6) koji postaje stav (7) mijenja se i glasi: 

(7) Komisija za izbor sastaje se po potrebi, a najmanje 
svake dvije godine, radi razmatranja prijava pristiglih po 
javnom pozivu i prijava iz člana 5. stav (3) Pravilnika". 

Član 2. 
(1) U članu 5. stav (1) iza riječi "će objaviti" koji se briše, 

dodaje se tekst "svake dvije godine objavljuje". 
(2) Stav (3) mijenja se i glasi: "(3) Kandidati koji se nalaze na 

listi stručnjaka, dužni su najkasnije u roku od dva mjeseca 
prije isteka roka od pet godina od dana objavljivanja liste 
na web stranici Ministarstva, ponovo dostaviti 
dokumentaciju u skladu sa čl. 6. i 7. Pravilnika. 

Član 3. 
(1) U članu 8. stav (1) iza riječi "u skladu sa ovim Pravilnikom" 

dodaje se tekst "svake dvije godine i na osnovu saglasnosti 
ministrice na prijedlog Komisije za izbor iz razloga 
navednih u članu 8a. ovog člana". 

(2) U članu 8. stav (4) mijenja se i glasi "(4) Lista stručnjaka 
iz stava (1) ovog člana koji se javno objavljuju ne sadrži 
kontakt podatke stručnjaka." 

(3) U članu 8. iza stava (4) dodaje se novi stav (5) koji glasi: 
"(5) Lista stručnjaka sadrži dan, mjesec i godinu kada je 
stručnjak stavljen na listu na kojoj se može nalaziti najduže 
pet godina u kontinuitetu, nakon čega se briše sa liste 
ukoliko ne postupi u skladu sa članom 5. stav (3) 
Pravilnika." 

Član 4. 
Iza člana 8. dodaje se novi član 8a. koji glasi: 

Član 8a. 
(Obavještavanje o nastalim promjenama i brisanje sa liste) 

(1) Ministarstvo može na prijedlog Komisije za izbor brisati 
stručnjaka sa liste: 
a) ukoliko stručnjak pisanim putem ne obavijesti 

Ministarstvo o svim nastalim promjenama u pogledu 
uslova iz člana 6. ovog Pravilnika najkasnije u roku 
od 30 dana od dana nastanka promjene, 

b) ukoliko voditelj postupka nije u mogućnosti stupiti u 
kontakt sa stručnjakom povodom imenovanja u 

stručnu komisiju, na osnovu broja telefona, mobitela, 
email-a ili putem pošte na kućnu adresu, dva puta 
uzastopno, 

c) ukoliko stručnjak dva puta uzastopno odbije prijedlog 
za imenovanje u stručnu komisiju, 

d) ukoliko stručnjak ne postupi u skladu sa odredbama 
člana 10. stav (2) Pravilnika, 

e) ukoliko pri izradi izvještaja u okviru stručnih oblasti 
za koje je opredijeljen, stručnjak ne postupi u skladu 
sa Zakonom i podzakonskim aktima i rješenjem o 
imenovanju u stručnu komisiju, 

f) ukoliko stručnjak ne postupi u skladu sa odredbama 
člana 5. stav (3) Pravilnika. 

(2) Voditelj upravnog postupka obavještava pisanim putem 
Komisiju za izbor o postupanju suprotno odredbama 
navedenim u stavu (1) alineje b), c) i d) ovog člana. 

(3)   Komisija za izbor iz člana 3. ovog Pravilnika dužna je da 
razmotri obavještenja iz st. (1) i (2) ovog člana i na osnovu 
utvrđenog činjeničnog stanja, a najkasnije u roku od 30 
dana od dana prijema obavještenja, predloži ministrici 
brisanje sa liste stručnjaka. 

(4) Ukoliko je ministrica saglasna sa prijedlogom Komisije za 
izbor o brisanju stručnjaka sa liste, lista stručnjaka se 
ažurira u roku od deset dana i objavljuje na službenoj web 
stranici Ministarstva. 

Član 5. 
U članu 10. iza stava (3) dodaje se novi stav (4) koji glasi: 

"(4) Svaki član stručne komisije za ocjenu Studije uticaja na 
okoliš prije imenovanja u istu, dužan je dostaviti popunjen i 
potpisan obrazac iz Priloga I. Pravilnika. Izvještaj o ocjeni 
Studije uticaja na okoliš svaki član stručne komisije dostavlja na 
obrascu iz Priloga II. Pravilnika." 

Član 6. 
U članu 12. iza stava (5) dodaje se novi stav (6) koji glasi: 

"(6) Naknada za rad Komisije za ocjenu strateške studije uticaja 
na okoliš uređena je Uredbom o strateškoj procjeni uticaja, 
strategije, plana ili programa na okoliš i obimu, sadržaju i ocjeni 
strateške studije ("Službene novine Federacije BiH", broj 
12/25)". 

Član 7. 
(1) U članu 14. st. (1) i (2) brišu se. 
(2) Dosadašnji stav (3) postaje stav (1). 
(3) U novom stavu (1) tekst "postojeće liste" mijenja se i glasi 

"postojećih listi". 
(4) Iza novog stava (1) dodaje se stav (2) koji glasi: "(2) Nakon 

objavljivanja nove liste prestaju da važe postojeće liste". 

Član 8. 
(Stupanje na snagu) 

Ovaj Pravilnik stupa na snagu narednog dana od dana 
objavljivanja u "Službenim novinama Federacije BiH". 

Broj 05/1-02-863/25 
13. januara/siječnja 

 2026. godine 
Sarajevo 

Ministrica 
Dr. sc. Nasiha Pozder, s. r. 

 
(Sl-106/26-F) 

88 
U skladu s člankom 44. stavkom (6) i člankom 79. Zakona 

o zaštiti zraka ("Službene novine Federacije BiH", broj 72/24), 
federalni ministar okoliša i turizma donosi 

PRAVILNIK 
O METODOLOGIJI VOĐENJA INVENTARA EMISIJA 

STAKLENIČKIH PLINOVA I NAČINU PRIKUPLJANJA 
PODATAKA 

Članak 1. 
(Predmet) 

Ovim pravilnikom propisuje se svrha, sadržaj, način izrade 
Inventara emisija stakleničkih plinova Federacije Bosne i 
Hercegovine (u daljnjem tekstu: Inventar stakleničkih plinova 
Federacije BiH), lista stakleničkih plinova čije emisije i 
odstranjene količine se prate, način prikupljanja podataka i 
kontrola njihovog kvaliteta, te rokovi za izradu Inventara 
stakleničkih plinova Federacije BiH. 

Članak 2. 
(Svrha, sadržaj i način prikupljanja podataka za Inventar 

stakleničkih plinova Federacije BiH) 
(1) Inventar stakleničkih plinova Federacije BiH uspostavlja i 

vodi Federalni hidrometeorološki zavod, u skladu s 
člankom 44. Zakona o zaštiti zraka ("Službene novine 
Federacije BiH", broj: 72/24), a u cilju uspostave Inventara 
emisija stakleničkih plinova Bosne i Hercegovine radi 
ispunjavanja obveza definiranih po osnovu članstva Bosne 
i Hercegovine u Okvirnoj konvenciji Ujedinjenih nacija o 
klimatskim promjenama (skr. od eng.: UNFCCC). 

(2) Inventar stakleničkih plinova Federacije BiH sadrži 
podatke o emisijama stakleničkih plinova i odstranjenih 
količina ovih plinova putem ponora za Federaciju BiH. 

(3) Inventar stakleničkih plinova Federacije BiH treba 
sadržavati podatke koji će osigurati transparentnost, 
dosljednost, uporedivost, potpunost i točnost za potrebe 
izrade Inventara emisija stakleničkih plinova Bosne i 
Hercegovine. 

(4) Staklenički plinovi su: ugljen-dioksid (CO2), metan (CH4), 
azotsuboksid (N2O), fluorougljovodonici (HFCs), 
perfluorougljenici (PFCs) i sumporheksafluorid (SF6). 

(5) Izvori emisija stakleničkih plinova i odstranjenih količina 
ponorima podijeljeni su u pet glavnih sektora: 
a) energetika, 
b) industrijski procesi, korištenja proizvoda i sektori 

korištenja fluorovanih plinova, 
c) poljoprivreda, 
d) korištenje zemljišta, prenamjena zemljišta i 

šumarstvo i 
e) gospodarenje otpadom. 

(6) Inventar stakleničkih plinova Federacije BiH izrađuje se u 
skladu metodologiji prema Okvirnoj konvenciji 
Ujedinjenih naroda o klimatskim promjenama i uputstvima 
Međuvladinog panela za klimatske promjene (skr. od eng. 
IPCC) iz 2006. godine i njegovim dopunama. 

(7) Sadržaj Inventara stakleničkih plinova Federacije BiH po 
izvorima emisija dat je u Prilogu 1. 

(8) Inventar stakleničkih plinova Federacije BiH izrađuje se u 
skladu s Godišnjim planom prikupljanja podataka, na 
temelju raspoloživih podataka prikupljenih putem 
Federalnog zavoda za statistiku. 

(9) Izbor metode za izračun emisije i odstranjivanja 
stakleničkih plinova (Tier 1, Tier 2 ili Tier 3) zavisit će od 
dostupnosti podataka u pojedinim sektorima. Tier više 
razine koristit će se u slučaju dostupnijih, detaljnijih i 
preciznijih podataka po pojedinim sektorima. 

Članak 3. 
(Izrada Inventara stakleničkih plinova Federacije BiH) 

(1) Poslovi izrade Inventara stakleničkih plinova Federacije 
BiH obuhvataju: 


